
Pwy oedd y Rhufeiniaid?

Thema’r uned

Uned 1: Pwy oedd  
y Rhufeiniaid?

Ynglŷn â’r canllaw  
hwn

Dyma weithgaredd rhagarweiniol. 
Mae'n gyfle i ddysgwyr archwilio 
a dysgu am safleoedd allweddol 
yn Rhufain hynafol a datblygu eu 
dealltwriaeth ar gyfer y cyfnod 
Rhufeinig, cyn symud ymlaen i 
effaith Rhufain ar y byd ehangach a 
Chymru yn benodol.

Amcanion Dysgu

Dibenion y Cwricwlwm
Cefnogi plant a phobl ifanc i fod yn 
ddysgwyr uchelgeisiol a galluog.

Maes dysgu a phrofiad
Y Dyniaethau

Datganiad o’r hyn sy’n bwysig
Mae ymholi, archwilio ac ymchwilio 
yn ysbrydoli chwilfrydedd am y 
byd, ei orffennol, ei bresennol a’i 
ddyfodol.

Yn fanwl
Bydd dulliau gweithredu 
disgyblaethol addas, gan gynnwys 
dyniaethau digidol, yn gymorth 
i ddysgwyr gasglu, cyfiawnhau, 
cyflwyno, dadansoddi a gwerthuso 
ystod o dystiolaeth. Bydd dehongli 
a chyfuno gwybodaeth o gymorth 
i ddysgwyr adeiladu ar yr hyn a 
ddysgwyd eisoes a llywio ymhellach 
eu dealltwriaeth o’r byd. 

Trwy feddwl yn feirniadol am eu 
canfyddiadau, gall dysgwyr wedyn 
ddod i gasgliadau gwybodus, ond 
hefyd ddod i ddeall mai dim ond 
casgliadau rhannol neu amhendant a 
geir weithiau ac y gellir eu dehongli 
mewn gwahanol ffyrdd. Bydd angen 
iddyn nhw fyfyrio’n ofalus er mwyn 
gwella eu methodoleg ac ehangu 
neu ddyfnhau eu hymholiad.

Cysylltiadau â’r 
Cwricwlwm i Gymru

O ble ddaeth y 
Rhufeiniaid?

Daeth y Rhufeiniaid o ddinas Rhufain 
yn yr Eidal fodern. Concrodd y 
Rhufeiniaid wahanol wledydd ar 
draws Ewrop, Cymru a thu hwnt. 
Hon oedd yr Ymerodraeth Rufeinig.

Dinas hardd a hanesyddol Rhufain 
oedd canolfan yr Ymerodraeth 
Rufeinig. Dechreuodd yr 
Ymerodraeth Rufeinig yn yr 8fed 
Ganrif CC a daeth i ben yn y 5ed 
Ganrif OC.

Mae llawer o adeiladau hynafol 
yn Rhufain sy'n dyddio o gyfnod 
pan oedd y ddinas yn ganolfan yr 
Ymerodraeth Rufeinig.

Rhufain     

Mae llawer o wahanol ffyrdd o 

ddysgu am Rufain a’r Rhufeiniaid; 

yr archaeoleg, yr adeiladau, 

ffynonellau ysgrifenedig a 

straeon/ mytholeg. Cyn bwrw ati i 

astudio adeiladau hynafol Rhufain, 

efallai yr hoffech chi ddechrau 

gyda rhai delweddau ac eiconau 

sydd yn yr Eidal fodern, a gellir 

gwneud hyn drwy daith rithwir  

ar-lein.

Gosod y cyd-destun



Nid oedd Cymru yn bodoli, 
fe'i gelwid yn Britannia 
Superior ac roedd wedi’i  
rhannu yn iseldir ac ucheldir. 
Newidiodd y Rhufeiniaid 
Gymru. Adeiladon nhw 
ffyrdd ac adeiladau a hyd 
yn oed newid ein hiaith a'n 
diwylliant ni.

Allwch chi weld 
y gair Cymraeg 
yn y geiriau 
Lladin hyn? 

castellum    

fossa

pontem

murus

Dewch i ddarganfod!

Mae llawer o olion adeiladau 
Rhufeinig yn Rhufain. Chwiliwch 
am enwau rhai o'r adeiladau 
enwog hyn.

Dewch o hyd i 5 ffaith ffantastig 
am yr adeiladau enwog hyn.

Mae bod yn chwilfrydig 

a chwilio am atebion 

yn hanfodol i ddeall a 

rhagfynegi ffenomena.

Datganiadau
o’r Hyn sy'n Bwysig



Mae'n wir! Adeiladodd y 
Rhufeiniaid adeiladau tebyg 
mewn gwahanol rannau o 
Ewrop, y Dwyrain Canol, 
Gogledd Affrica ac yma yng 
Nghymru! O’r deml Frythonig-
Rufeinig  yng Nghaer-went 
i amffitheatr drawiadol yng 
Nghaerllion, dyma rai o’r 
safleoedd Rhufeinig trawiadol y 
gellir eu darganfod.

Beth am  
fan hyn yng  
Nghymru?  

Ymchwiliwch i chwedl Romulus 
a Remus – y brodyr yr honnir 
eu bod yn sylfaenwyr Rhufain 
- trwy ddefnyddio ffynonellau 
ysgrifenedig, delweddau a fideos 
sydd ar gael ar-lein. Cymharwch 
y stori gyda chwedlau Cymru sy’n 
seiliedig ar lefydd go iawn e.e. 
stori Cantre'r Gwaelod/Llyn y 
Fan/Cader Idris.  Beth sy'n debyg 
neu'n wahanol am y cymeriadau 
a'r digwyddiadau? Beth yw 
pwrpas chwedlau o’r fath? Beth 
am greu bwrdd stori am un o'r 
hanesion a fydd yn dangos yr holl 
ddigwyddiadau allweddol?

Gweithgareddau 
Ychwanegol

Datganiadau
o’r Hyn sy'n Bwysig

Mae ymholi, archwilio ac ymchwilio 
yn ysbrydoli chwilfrydedd am y 
byd, ei orffennol, ei bresennol a'i 
ddyfodol.

Y DYNIAETHAU
HUMANITIES

Ymchwiliwch!
• Ewch i wefan Cadw i 

ddod o hyd i leoliadau’r 

olion Rhufeinig yma yng 

Nghymru.

• Pa safle Rhufeinig sydd 

agosaf i'ch ysgol chi?

• Beth oedd pwrpas yr 

olion Rhufeinig sydd 

agosaf i'ch ysgol chi?

https://cadw.llyw.cymru/

Gweithgaredd 
Gwych

Gan weithio mewn grwpiau, 
dewiswch ddau safle olion 
Rhufeinig sydd o ddiddordeb i chi 
a chynlluniwch hysbyseb deledu 
i ddenu twristiaid i ymweld â'r 
safleoedd hyn.

Edrychwch ar y cyfoeth o 
ffeithiau anhygoel sydd gan Cadw 
am Gaer a Baddonau Rhufeinig 
Caerllion neu Segontiwm, y Gaer 
Rufeinig ryfeddol y soniwyd 
amdani yn un o chwedlau’r 
Mabinogi, Breuddwyd Macsen 
Wledig. Neu beth am ddarganfod 
mwy am dref Rufeinig Caer-went 
ar wefan Cadw?

Neu ewch ar daith  
rithiol Amffitheatr Caerllion.

Neu gwyliwch y fideo 
Segontiwm.

Crëwch hysbyseb wych am yr 
adfeilion Rhufeinig yma yng 
Nghymru.

Gweithiwch fel tîm i baratoi 
sylwebaeth fer am y safleoedd, 
eu pwrpas, eu prif nodweddion 
a ffeithiau diddorol amdanyn 
nhw. Gallech hefyd gynnwys 
gwybodaeth ar sut i gyrraedd 
y lleoliad ac amseroedd agor a 
dyddiadau.

Gwnewch iddo sefyll allan drwy...

Ddefnyddio sgrin werdd a 
delweddau i greu hysbyseb 
ddiddorol.

Defnyddio Google maps i ddangos 
union leoliad yr adfeilion Rhufeinig 
a'r cyffiniau.

Cofiwch ddefnyddio iaith 
berswadiol, ansoddeiriau a ffeithiau 
diddorol, ac ymadroddion bachog.

Datganiad  
o’r Hyn sy’n Bwysig 

Mae creu yn cyfuno sgiliau a 
gwybodaeth, gan dynnu ar y 
synhwyrau, ysbrydoliaeth a 
dychymyg.

https://cadw.llyw.cymru/ymweld/lleoedd-i-ymweld/tref-rufeinig-caer-went?_gl=1*1ky04s4*_ga*OTUwMDMxNzMzLjE2NzQwMzk1NDE.*_ga_B2BCVKM874*MTY4NDc2ODIwMC45LjAuMTY4NDc2ODIwMC42MC4wLjA.
https://cadw.llyw.cymru/ymweld/be-syn-digwydd/ymweliadau-rhithiol/ymweliadau-rhithiol-olion-rhufeinig
https://cadw.llyw.cymru/ymweld/be-syn-digwydd/ymweliadau-rhithiol/ymweliadau-rhithiol-olion-rhufeinig
https://cadw.llyw.cymru/dysgu/addysg/ffilmau
https://cadw.llyw.cymru/dysgu/addysg/ffilmau

Darllenwch y ffeil 
ffeithiau am dri safle 
Rhufeinig hynafol 
enwog y gallwch 
chi ymweld â nhw. 
Gallwch hefyd 
ddefnyddio Google 
Earth i ddysgu mwy 
am yr adeiladau 
anhygoel hyn.

Y Fforwm,  
Y Pantheon  
a'r Colosseum

Ewch amdani!Adeiladau 
Hynafol   
Ffeil ffeithiau



Datganiadau
o'r Hyn sy'n Bwysig

Mae geometreg 
yn canolbwyntio ar 
berthnasoedd sy'n 
ymwneud â siâp, gofod 
a safle, ac mae mesur yn 
canolbwyntio ar feintioli 
ffenomena yn y byd ffisegol.

Cymharwch faint yr 
amffitheatrau Rhufeinig ag 
adeiladau cyfoes tebyg yng 
Nghymru, e.e. Stadiwm 
Principality.

Lluniwch gynlluniau gyda 
mesuriadau a gweithiwch allan 
faint o bobl (ac anifeiliaid) y 
gallai gwahanol adeiladau eu 
dal.

Rhufain a'i hadfeilion
... Am  ddinas!

Bydd y gweithgaredd hwn yn 
galluogi dysgwyr i archwilio 
tystiolaeth ffisegol y cyfnod 
Rhufeinig trwy adeiladau 
hynafol sy'n dal i sefyll heddiw.

Adeiladau 
Hynafol   
Ffeil ffeithiau



Crëwch collage o luniau (ar bapur, 
yn ddigidol neu gyfrwng arall) o 
adeiladau hynafol enwog Rhufain. 
Os yw dysgwyr wedi bod ar daith 
rithiol, byddan nhw wedi gweld 
rhai o’r safleoedd pwysig yn y fideo 
felly bydd hwn yn gyfle i ddysgu 
mwy amdanyn nhw a’u pwrpas yng 
nghyfnod y Rhufeiniaid.

Crëwch ddelwedd neu fodel 
(2D/3D neu ddigidol) o adeilad/
safle enwog yn Rhufain.

Datganiadau
o'r Hyn sy'n Bwysig

Mae archwilio’r celfyddydau 
mynegiannol yn hanfodol 
er mwyn dyfnhau sgiliau a 
gwybodaeth gelfyddydol, ac 
mae’n galluogi dysgwyr i ddod 
yn unigolion chwilfrydig a 
chreadigol. 

Yn ogystal ag ymchwil ar y 
safleoedd eu hunain, efallai 
y byddwch am eu cyfeirio at 
deithiau rhithiol o rai safleoedd 
hynafol yn Rhufain.

Dyma enghraifft

Adeiladau 
Hynafol   
Ffeil ffeithiau

https://www.futurelearn.com/info/courses/rome/0/steps/27658


Y Fforwm
Enw Y Fforwm.

Math Casgliad o adeiladau pwysig a godwyd dros 

ganrifoedd lawer.

Maint 820 x 560 metr.

Nodweddion pensaernïol Defnyddiwyd steiliau amrywiol wrth iddo gael ei 

adeiladu a'i ailadeiladu dros amser.

Lleoliad Mewn dyffryn isel rhwng y bryniau Palatine a 

Capitoline.

Diben Yn wreiddiol yn farchnad ac fe'i defnyddiwyd yn 

ddiweddarach ar gyfer busnes y llywodraeth a 

chynulliadau cyhoeddus mawr o bob math.

Wyddoch chi? 1. Roedd y Senedd Rufeinig yn cyfarfod yma. 

2. Ar ôl cwymp yr Ymerodraeth Rufeinig, 

cafodd carreg o'r Fforwm ei dwyn ar gyfer 

adeiladau eraill a'i llosgi i wneud calch. 

3. Roedd pob anheddiad Rhufeinig mawr yn 

cynnwys basilica (yn debyg i neuadd y dref). 

Basilica Porcia yn y Fforwm oedd y cyntaf 

erioed i gael ei greu yn CC 184. 

Adeiladau 
Hynafol   
Ffeil ffeithiau



Y Colosseum
Enw Y Colosseum.

Math Amffitheatr neu stadiwm.

Ymerawdwr(wyr) Comisiynwyd gan Vespasian, agorwyd 
gan ei fab Titus ac ychwanegwyd ato gan 
Domitian.

Adeiladwyd Rhwng OC 70-82 o garreg, craig a choncrit 
gan gaethweision.

Maint 189 x 156 metr.

Nodweddion pensaernïol Strwythur cylchol, pedwar llawr o uchder, 
wedi'i adeiladu o golofnau a bwâu.

Capasiti Seddi ar gyfer 50,000.

Lleoliad Bryn Palantine.

Diben Adloniant – gornestau rhwng gladiatoriaid 
ac anifeiliaid, hefyd brwydrau morwrol ffug.

Wyddoch chi? 1. Darnau o glai wedi torri oedd y 
tocynnau. Roedd mynediad ar y cyfan 
yn rhad ac am ddim ac yn agored i 
bawb – ond merched a chaethweision 
oedd yn cael y seddi â’r olygfa waethaf. 

2. Amcangyfrifir bod hanner miliwn o 
bobl a miliwn o anifeiliaid wedi marw yn 
y gornestau a gynhaliwyd yma. 

3. Cafodd gwylwyr eu cysgodi rhag yr 
haul gan do cynfas dros dro anferth 
(adlen) a dynnwyd i'w le gan gannoedd 
o forwyr.

Adeiladau 
Hynafol   
Ffeil ffeithiau



Y Pantheon
Enw Y Pantheon.

Math Teml.

Ymerawdwr(wyr) Caesar Augustus a Hadrian.

Aeiladwyd Rhwng OC 117-138 ar safle teml wreiddiol 
Marcus Agrippa o’r flwyddyn 27 CC a 
losgodd i’r llawr yn OC 80 gan gaethweision.

Maint Mynedfa Portico 34.20 x 15.62 metr, Cromen 
43.2 metr o ddiamedr.

Nodweddion pensaernïol Cyfres o golofnau, bwâu a'r gromen heb ei 
chynnal fwyaf yn y byd.

Lleoliad Piazza della Rotonda.

Diben Wedi ei chysegru i'r holl dduwiau paganaidd, 
daeth yn eglwys Gatholig yn OC 608.

Wyddoch chi? 1. Mae twll yng nghanol to'r gromen o'r 
enw 'Oculus' (llygad). Wrth i'r ddaear 
droi ar ei hechel mae pelydrau'r haul yn 
disgleirio trwyddo gan oleuo pob un o 
gerfluniau'r duwiau yn eu tro. 

2. Mae blaen y Pantheon yn edrych yn 
betryal ond mae'r prif ran y tu mewn 
yn grwn, sy'n rhoi'r argraff eich bod yn 
sefyll y tu mewn i glôb. 

3. Mae'r gromen wedi'i gwneud o fath 
arbennig o goncrit yr ychwanegwyd 
craig folcanig ysgafn (pumice) ato. Nid 
oes gan y gromen unrhyw seiliau i'w 
chadw yn ei lle a dyma'r enghraifft hynaf 
yn y byd o strwythur cromennog. 

Adeiladau 
Hynafol   
Ffeil ffeithiau

